
1. Loss mi ned schdeh
Vagiss, wos woa
De letzt’n Joa
Des is oiß passè
A jeda Schdreit
Voi Bitternis
Und Enttäuschung is
Valur’ne Zeit
eda Augenblick
Dea in da Luft
Im Zorn vapufft
Zaschdeat des Glick
Loss mi ned schdeh
Loss mi ned schdeh
Loss mi ned schdeh
Loss mi ned schdeh

2. Und aus Perl’n vom Re’ng
A glitzand’s Collier
Unsogboa schee
mecht i da ge’m
Und es schbüht olle Foa’m
Waunn a goidanes Licht
In de Tropferln si bricht
Und i nimm Di beim Oam
Und zag da r a Laund
Wo da Himme wohnt
Und die Liebe thront
Und Ia regiats medanaund
Loss mi ned schdeh
Loss mi ned schdeh
Loss mi ned schdeh
Loss mi ned schdeh

3. Loss mi ned schdeh
Und i form’ abstrakt
Di ois bronzanen Akt
Und nua Du wiast’s vaschdeh
I schick da r an Tram
In dem zwaa Leit
Noch so launga Zeit
Wieda z’aumg’fund’n haum
Und von dem König de G’schicht’
Den a jede umwirbt
Der allanich vaschdiabt
Wöel a Di ned dasicht
Loss mi ned schdeh
Loss mi ned schdeh
Loss mi ned schdeh
Loss mi ned schdeh

4. Und – i hob scho ealebt
Dass von an koid’n Vulkan
Auf amoi schpontan
ie Eade eabebt
Und is es ned woa
Dass de Osch’n a Föd
Vüh bessa beschdöht
Ois da Frühling sogoa
Söbst des Himmeszöt tobt
Waunn die Sunn untageht
Und a Gemälde enschdeht
Aus Schwoaz und aus Rot
Loss mi ned schdeh
Loss mi ned schdeh
Loss mi ned schdeh
Loss mi ned schdeh

5. Loss mi ned schdeh
I wea sicha ned rea’n
I tad nua hoid gean
Zu Dia wieda g’hean
Gaunz unscheinboa
Ois winzige Maus
Bau i mei Haus
In Deine Hoa
Oda r a Schott’n nua
Auf ana Waund
Dens d’ wiafst mit da Haund
Des waa ma scho g’nua
Loss mi ned schdeh
Loss mi ned schdeh
Loss mi ned schdeh
Loss mi ned schdeh

Loss mi ned schdeh!

